
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

«__»_____________2017թ. N ____- Ա

ՎԱՐՁԱԿԱԼՈՒԹՅԱՄԲ ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ
      Հիմք ընդունելով Հայաստանի Հանրապետության հողային օրենսգրքի 48-րդ հոդվածի 3-րդ, 76-րդ հոդվածի 2-րդ և 5-րդ, 81-րդ հոդվածի 3-րդ և 91-րդ հոդվածի 1-ին մասերով, Հայաստանի Հանրապետության քաղաքացիական օրենսգրքի 466-րդ հոդվածի 2-րդ մասով և 622-րդ հոդվածով ու <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 2-րդ մասով սահմանված դրույթները` Հայաստանի Հանրապետության կառավարությունը  ո ր ո շ ու մ է.

      1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Արմավիրի մարզի Մերձավան համայնքում գտնվող 8.0 հա գյուղատնտեսական նշանակության պետական սեփականություն հանդիսացող հողամասը /այսուհետ՝ հողամաս/ հետ վերցնել Հայաստանի Հանրապետության գյուղատնտեսության նախարարության <Երկրագործության գիտական կենտրոն> պետական ոչ առևտրային կազմակերպությունից և 25 /քսանհինգ/ տարի ժամկետով վարձակալության տրամադրել <Ագրոինտեքս> սահմանափակ պատասխանատվությամբ ընկերությանը /գտնվելու վայրը՝ Երևան 0087, Խաղաղ Դոնի փող. 31 շ., բն. 6, իրավաբանական անձի պետական գրանցման համար՝ 278.110.791371/ /այսուհետ՝ Ընկերություն/:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` համայնքի ղեկավարի հետ համատեղ, սույն որոշումն ուժի մեջ մտնելուց հետո, երկամսյա ժամկետում, Ընկերության հետ կնքել սույն որոշման 1-ին կետում նշված հողամասի վարձակալության պայմանագիր /այսուհետ՝ պայմանագիր/, դրանում  սահմանելով, որ.
    
1) վարձակալության տրամադրվող հողամասի ամսեկան վարձավճարը՝ կազմում է  50 000 ՀՀ դրամ,

 
2) վարձակալության հանձնված հողամասի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե, 


3) Ընկերությունը պարտավորվում է պայմանագիրն ուժի մեջ մտնելուց հետո կատարել 176 594 720 ՀՀ դրամ ներդրումներ՝ համաձայն պայմանագրով նախատեսված ժամանակացույցի, ընդ որում՝

ա. 2017 թվականի օգոստոսի 1-ից մինչև 2018 թվականի ապրիլի 30-ը՝ 121,997,720 դրամի չափով,

բ. 2019 թվականի մարտի 15-ից մինչև 2020 թվականի ապրիլի 30-ը 54,597,000 դրամի չափով,
4) Ընկերությունը պարտավոր է սույն կետի 3-րդ ենթակետով յուրաքանչյուր փուլում նախատեսված ներդրումների կատարումը հավաստող համապատասխան փաստաթղթերը ներկայաց​նել Հայաստանի Հանրապետության գյուղատնտեսության նախարարություն, Հայաստանի Հանրապետության կառավարությանն առընթեր պետական գույքի կառավարման վարչություն՝ ժամանակացույցով սահմանված ժամկետի ավարտից հետո 15-օրյա ժամկետում,

5) սույն կետի 3-րդ ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը մեկ տարվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուժանք՝ չկատարված ներդրումների գումարի 5 % չափով,
6) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու  դեպքում, Ընկերությունը մեկ տարվա ընթացքում պարտավոր է կատարել նախատեսված և չկատարած ներդրումներն ամբողջու​թյամբ` միաժամանակ Հայաստանի Հանրապետության պետական բյուջե վճարելով տուժանք՝ չկատարած ներդրումների գումարի 3 % չափով,
7) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը ենթակա է լուծման,

8) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:

ՏԵ Ղ Ե Կ Ա Ն Ք

<ՎԱՐՁԱԿԱԼՈՒԹՅԱՄԲ ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ գյուղատնտեսության նախարարությունը դիմել է ՀՀ կառավարության աշխատակազմին՝ ինտենսիվ այգիների հիմնման ծրագրերի իրականացման նպատակով Հայաստանի Հանրապետության տարածքում ինտենսիվ այգիների տնկարաններ ստեղծելու համար ՀՀ գյուղատնտեսության նախարարության ենթակայության <Երկրագործության գիտական կենտրոն> ՊՈԱԿ-ին ամրացված ՀՀ Արմավիրի մարզի Մերձավան համայնքում գտնվող 8.0 հա գյուղատնտեսական նշանակության պետական սեփականություն հանդիսացող հողամասը <Ագրոինտեքս> ՍՊԸ-ին երկարաժամկետ վարձակալության տրամադրելու խնդրանքով:

Հաշվի առնելով, որ Հանրապետությունում ինտենսիվ այգեգործության զարգացումը և տեղական ցածրաճ տնկանյութի արտադրությունը ներառված է ՀՀ գյուղատնտեսության նախարարության 2017 թվականի գերակա խնդիրներում և կարևորելով <Ագրոինտեքս> ՍՊԸ-ի կողմից ներկայացված մոտ 176,5 մլն.դրամի ներդրումներ կատարելու առաջարկությունը, ՀՀ գյուղատնտեսության նախարարությունն՝ հիմք ընդունելով ՀՀ հողային օրենսգրքի 76-րդ հոդվածի 5-րդ կետով սահմանված դրույթը, համաձայն որի հողամասն առանց մրցույթի վարձակալության տրամադրման դեպքերը սահմանում է կառավարությունը, մշակել է <Վարձակալությամբ հողամաս տրամադրելու մասին> ՀՀ կառավարության որոշման նախագիծը, որի համաձայն նախատեսվում է <Երկրագործության գիտական կենտրոն> ՊՈԱԿ-ին ամրացված ՀՀ Արմավիրի մարզի Մերձավան համայնքում գտնվող 8.0 հա գյուղատնտեսական նշանակության պետական սեփականություն հանդիսացող հողամասը հետ վերցնել կազմակերպությունից և 25 տարի ժամկետով վարձակալական հիմունքներով տրամադրել <Ագրոինտեքս> ՍՊԸ-ին:

ՏԵՂԵԿԱՆՔ

«Վարձակալությամբ հողամաս տրամադրելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        06.05.2017թ.   

   թիվ   01/83-5/7948-17

ՀՀ կառավարությանն առընթեր

 անշարժ գույքի կադաստրի

 պետական  կոմիտե

05.05.2017թ.

թիվ ՄՍ/2914-17

ՀՀ արդարադատության նախարարություն

30.05.2017թ.

թիվ 01/14/9097-17


	Պարզ չէ, թե.
1. ՀՀ կառավարության որ որոշմամբ սահմանված կարգով է հաշվարկվել և ըստ այդ կարգի որքան է կազմել վարձավճարի չափը (հաշվարկ-հիմնավորումներ):
2. ՀՀ կառավարության 12.04.2001թ. «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշմամբ հաստատված կարգով նախատեսված, որ հիմքով է առաջարկվում Հողամասն առանց մրցույթի վարձակալությամբ տրամադրել Ընկերությանը:

1. Նկատի ունենալով, որ նախագծի հավելվածով <Ագրոինտեքս> ՍՊԸ-ի կողմից որպես ստանձնած ներդրումային պարտավորություններ ըստ ժամանակացույցի նախատեսված է շինությունների կառուցում (ադմինիստրատիվ շենք, պահեստ, թռչնանոց, պոմպակայան, պահակակետ, արհեստական ջրամբար), հետևաբար, եթե նշված շինությունները նախատեսվում են կառուցել տրամադրվող Արմավիրի մարզի Մերձավան համայնքում գտնվող 8.0 հա գյուղատնտեսական նշանակության հողամասի վրա, ապա այդ դեպքում հողամասի վարձակալության իրավունքով տրամադրումը կհակասի Հայաստանի Հանրապետության հողային օրենսգրքի 46-րդ, 91-րդ հոդվածների պահանջներին:

1. Որոշման նախագծի 2-րդ կետի 5-րդ և 6-րդ ենթակետերում <տուգանք> բառն անհրաժեշտ է փոխարինել <տուժանք> բառով՝ հաշվի առնելով ՀՀ քաղաքացիական օրենսգրքի 369-րդ հոդվածի պահանջները:

2. Որոշման նախագծի 2-րդ կետի 7-րդ ենթակետի համաձայն ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման:

ՀՀ քաղաքացիական օրենսգրքի 466-րդ հոդվածի 2-րդ մասի համաձայն պայմանագիրը, կողմերից մեկի պահանջով, կարող է փոփոխվել կամ լուծվել դատարանի վճռով միայն մյուս կողմի թույլ տված` պայմանագրի էական խախտման կամ օրենքով կամ պայմանագրով նախատեսված այլ դեպքերում:

Նախագծի բովանդակությունից բխում է, որ պետք է կնքվի վարձակալության պայմանագիր, իսկ ՀՀ քաղաքացիական օրենսգրքի 622-րդ հոդվածով սահմանված են վարձատուի պահանջով պայմանագրի լուծման հիմքերը, որոնք կարող են լրացվել կողմերի համաձայնությամբ: 

Հաշվի առնելով վերոնշյալը՝ առաջարկվել է նախագծում հստակեցնել պայմանագրի լուծման հիմքերը կամ հղում կատարել ՀՀ քաղաքացիական օրենսգրքի համապատասխան հոդվածներին:


	ՀՀ կառավարության 22.02.2001թ. թիվ 125 որոշմամբ հաստատված կարգով հաշվարկման դեպքում Որոշման նախագծում նշված հողամասի վարձակալության ամսեկան նվազագույն վարձավճարը կկազմի 7900 դրամ, սակայն ընկերության հետ համաձայնություն է ձեռք բերվել հողամասը ամսեկան 50000 դրամ վարձավճարով վարձակալության տրամադրելու համար:
Համաձայն  ՀՀ կառավարության 12.04.2001թ.  N 286 որոշմամբ հաստատված կարգի 44-րդ կետի գ/ ենթակետի ՀՀ կառավարության որոշմամբ հողամասերը կարող են վարձակալությամբ տրամադրվել առանց մրցույթի: Միաժամանակ Որոշման նախագծին հղում է կատարվել նաև ՀՀ Հողային օրենսգրքի 76-րդ հոդվածի 5-րդ կետին, համաձայն որի <Հողամասն առանց մրցույթի  վարձակալության կամ կառուցապատման իրավունքով տրամադրման դեպքերը սահմանում է կառավարությունը>:

Ընդունվել է մասնակի, քանի որ համաձայն ՀՀ Հողային օրենսգրքի 91-րդ հոդվածի 1-ին մասի 3-րդ և 4-րդ ենթակետերի գյուղատնտեսական նշանակության հողերը օգտագործման իրավունքով տրամադրվում են նաև գյուղատնտեսական արտադրական, հասարակական շենք, շինությունների կառուցման նպատակով: Միաժամանակ հարկ է նշել նաև, որ  ներդրումային ծրագրով նախատեսված աշխատանքները խմբագրվել են՝ հիմք ընդունելով ընկերության կողմից ներկայացված ներդրումների լրամշակված ժամանակացույցը:  

Ընդունվել են
	Որոշման նախագծում <տուգանք> բառը փոխարինվել է <տուժանք> բառով, ինչպես նաև հղում է կատարվել ՀՀ քաղաքացիական օրենսգրքի 466-րդ հոդվածի 2-րդ մասին և 622-րդ հոդվածին












